
SHTESA E RREGULLORES 

PËR 

AUTO GARAT NË DISIPLINËN AUTO SLLALLOM 

  

NENI 1 

PJESA E PËRGJITHSHME 

Bordi i Federatës së Auto Sporteve të Kosovës shpall kampionatin e Kosovës në disiplinën Auto 

Sllallom, sipas dispozitave të rregullores mbi auto dhe karting sporte të FASK-ut, rregullave 

sportive ndërkombëtare të FIA si dhe kësaj shtese të rregullores për garat në disiplinën Auto 

Sllallom.  

Kampionati i Kosovës në disiplinën auto sllallom përbëhet nga garat sistematike, në të cilët 

garuesit poentohet në mënyrë individuale, dhe më pas mblidhen pikët në përputhje me dispozitat 

e kësaj shtese si dhe në fund të sezonit shpallen rezultatet e vozitësve dhe të klubeve. 

Përcaktimi i fituesit në garat Auto Sllallom bëhet duke u bazuar në kohën e arritur dhe në 

shumën e sekondave ndëshkuese. 

 

NENI 2 

KALENDARI I GARAVE 

Garat në disiplinën Auto Sllallom për Kampionat të Kosovës mund të organizohet vetëm nga ana 

e klubeve të cilët janë anëtarë të FASK-ut. Gara duhet të jetë e regjistruar në kalendarin e 

Kampionatit të Kosovës, vendi dhe data e garës si dhe shënimet e organizatorit janë të 

regjistruara në kalendarin e Kampionatit të Kosovës për vitin përkatës. 

  

 

 

 



 

SHTESA E RREGULLORES PËR AUTO GARAT NË DISIPLINËN AUTO SLLALLOM            Faqe 2 nga 15 

NENI 3 

POENTIMI 

Poentimi i garuesve në plasmanin e përgjithshëm dhe në klasa bëhet sipas tabelës së mëposhtme. 

Vetëm garuesit me licence valide poentohen, poentimi i njëjtë vlen për tërë sezonin garues të 

Kampionatit të Kosovës. 

                                      

  

Në mënyrë që të poentohet gara për Kampionatin e Kosovës, është e nevojshme që në garë të 

startojnë së paku 15 garues me licencë të FASK-ut. 

  

Në mënyrë që plasmani sipas klasëve për Kampionatin e Kosovës të poentohet sipas tabelës nga 

paragrafi 3.1, është e nevojshme që në klasë të startojnë (ta kaloje vijën startuese) së paku 2 (dy) 

garues me licencë të FASK-ut. 

Nëse në ndonjërën prej klasave starton vetëm 1 (një) garues, atëherë klasa e tillë do të poentohet 

me 50 % të pikëve. 

 

 

NENI 4 

KAMPIONATI I GARUESVE 

 

4.1 Titulli i Kampionit të Kosovës dhe klasifikimi përfundimtar i garuesve në plasmanin e 

përgjithshëm dhe në klasa, caktohet në bazë të mbledhjes së pikëve të fituara në gara varësisht 

nga numri i garave në të cilat garuesi e ka pasur plasmanin më të mirë dhe atë: 

• Nëse janë mbajtur 8 (tetë) ose më shumë gara, atëherë rezultatet më të mira të 7 garave 

merren parasysh; 

• Nëse janë mbajtur 7 (shtatë) gara, atëherë rezultatet më të mira të 6 garave merren 

parasysh; 

• Nëse janë mbajtur 6 (gjashtë) gara, atëherë rezultatet më të mira të 5 garave merren 

parasysh; 

• Nëse mbahen 5 (pesë) apo më pakë gara, atëherë për plasman poentohen të gjitha garat. 

 

Në qoftë se mbahen më pak se katër gara atëherë do të konsiderohet se kampionati i Kosovës në 

disiplinën Auto Sllallom nuk është mbajtur. 

 

Si garë me plasman më të dobët, mund të konsiderohet edhe gara në të cilën garuesi nuk ka 

startuar fare. 

 

Ndërsa në raste kur garuesit i është ndaluar pjesëmarrja në garë për arsye disiplinore ose është 

diskualifikuar nga gara me vendimin e drejtorit të garës apo komisionit sportivë, atëherë kjo garë 

nuk i merret parasysh si garë e plasmanit me të dobët garuesit. 

 

Vendi 1 2 3 4 5 6 7 8 9 10 

Pikë 20 15 12 10 8 6 4 3 2 1 

4.2 Për të fituar të drejtën për t’u plasuar në plasmanin përfundimtar në fund të vitit në 

kampionatin e Kosoves në klasë, garuesi duhet të merr pjesë në klasën përkatëse se paku ne 2 

(dy) gara. 

 

4.3 Nëse gjatë sezonit garues në ndonjë klasë është poentuar më pakë se 2 (dy) gara me numër të 

plotë të pikëve konsiderohet që Kampionati i Kosovës në atë klasë nuk është mbajtur. 

 

4.4 Garuesit të cilët gjatë sezonit garues nuk kanë fituar asnjë pikë, sistemohen në plasmanin e 

përgjithshëm pas të gjithë garuesve të cilët kanë marrë pike në bazë te vendeve të zëna në gara. 

 

 

NENI 5 

GARA E KLUBEVE 

Klubi nuk lajmërohet enkas për garë. Plasmani i klubeve në një garë caktohen në bazë të 

mbledhjes së pikëve të tre garuesve të Klubit me plasman më të mire që kanë arritur në klasat e 

tyre. 

 

Në rast të numrit të njëjtë të pikëve në ndonjë garë, plasman më të mirë do ta ketë klubi: 

    a) anëtarët e të cilave kanë më shumë vende më të mira, 

    b) anëtaret e të cilave, që poentohen për plasmanin e klubeve e kanë shumën e kohës së 

mbledhur më të vogël në garë. 

 

Në mënyrë që në një garë për Kampionatin e Kosovës të llogaritet plasmani i klubeve, është e 

nevojshme që në atë garë të marrin pjesë së paku tre klube të regjistruara në FASK. 

 

NENI 6 

GARIMI I EKIPEVE TE SPONZOREVE 

Garuesit mund të grupohen edhe në ekipet e sponsorëve të cilët garojnë për plasman të veçantë – 

plasmani i sponsorëve – skuadrave. Një ekip i sponsorëve mund të përbëhet prej më së paku dy e 

më së shumti pesë garues. Gjatë sezonit përbërja e skuadrës së sponsorëve mund të zgjerohet deri 

në përbërjen e plotë të skuadrës. 

 

Sekretari i FASK-ut është i obliguar t’ia dërgoj organizatorit  më së largu deri në fillim të 

verifikimit listën e licencave të lëshuara me emërtim të plotë, selinë dhe përbërjen e skuadrës në 

të cilin është theksuar në cilën klasë dhe me cilin numër startues do të marrë pjesë garuesi. 

 

Regjistrimi i ekipit të sponsorëve është 50 euro. 

 

Në mënyrë që të llogaritët plasmani i ekipeve të sponsorëve – skuadrave për Kampionatin e 

Kosovës, është e nevojshme që në një garë të marrin pjesë së paku tre ekipe sponsorësh. 

Komisioni sportivë i garës është i obliguar që të gjitha ekipet e sponsorëve të cilat marrin pjesë 

në garë të regjistrojë në procesverbalin e takimit të parë, me emërtimin e plotë të ekipit të 

sponsorëve dhe përbërjen e skuadrës. Organizatori është i obliguar që në listën e përkohshme 

startuese, të vendosur në tabelën e shpalljeve të futë përbërjen e ekipeve të sponsorëve – 

skuadrave për kundërshtimet eventuale. 

Plasmani i ekipeve të sponsorëve – skuadrave caktohet në bazë të mbledhjes së pikëve të 

plasmanëve të tre më të mirëve anëtar të skuadrës përkatëse të cilat i kanë arritur në klasat e tyre. 

 

Në rast të numrit të njëjtë të pikëve në ndonjë garë, plasman më të mirë do të ketë skuadra: 

         a) anëtarët e të cilës kanë më shumë vende të mira në garë, duke përfshirë të gjithë anëtarët 

e paraqitur të skuadrës; 

        b) anëtaret e të cilave, që poentohen për plasmanin e skuadrës, e kanë shumën e kohës së 

mbledhur më të vogël në garë. 

 

 

NENI 7 

KAMPIONATI I EKIPEVE TË SPONSORËVE – SKUADRAVE 

Plasmani përfundimtar në konkurrencën e ekipeve të sponsorëve - skuadrave  për Kampionatin e 

Kosovës, do të caktohet në bazë të mbledhjes së pikëve të cilat klubet dhe ekipet e sponsorëve i 

kanë arritur në të gjitha garat. 

 

NENI 8 

NUMRI I NJEJT I PIKËVE 

 

8.1  Në rast të numrit të njëjtë të pikëve pas përfundimit të Kampionatit të Kosovës, garuesi më i 

mirë do të shpallet: 

a) garuesi i cili i ka arritur më tepër vende të para, e nëse numri i vendeve të para është i 

njejtë, atëhere garuesi i cili ka zënë më shumë vende të dyta, etj., duke marrë 

parasysh të gjitha garat e poentuara; 

b) garuesi i cili ka pasur më shumë pozita më të mira startuese (sipas treningut zyrtarë) 

në gara (më shumë të para, pastaj të dyta, etj.); 

c) nëse në asnjë mënyrë nga paragrafet e mëparshme nuk mund të caktohet plasmani, 

vendi më të mirë i takon garuesit i cili ka shumën kohërave më të mira në gara në të 

cilat kanë garuar së bashku, e në rast se nuk kanë plasman të përbashkët, garuest e 

ndajnë të njëjtin vend. 

 

8.2  Në rast të numrit të njejtë të poenave pas përfundimit të Kampionatit të Kosoves, Klubi / 

Ekipi i Sonzoreve më i mirë, do te shpallet: 

a) Klubi / Ekipi i Sonzoreve, me më shumë plasmane më të mira të arritura në gara 

b) Klubi / Ekipi i Sonzoreve, me poenat e arritur në numrin më të vogël të garave. 

 

NENI 9 

Secila garë në aspektin e elementeve sportivë duhet ti plotësoj këto kushte: 

9.1 Duhet të organizohet treningu individual (një ose dy) 

9.2 Gara duhet të ketë dy ose tre vozitje - për plasman merren parasysh dy vozitjet me rezultat 

më të mirë, në qoftë se gara përbëhet nga dy vozitje atëherë për plasman merren parasysh të dyja 

vozitjet. 

9.3 Nëse gara është ndërprerë për shkak të forcës madhore, dhe janë mbajtur dy vozitje atëherë 

për plasman merren parasysh dy vozitjet ndërsa nëse gara është ndërprerë për shkak të forcës 

madhore dhe është mbajtur vetëm një vozitje atëherë për plasman merret parasysh vetëm një 

vozitje. 

9.4 Sipërfaqja në të cilën zhvillohet gara duhet të jetë asfalt ose beton. 

Sipërfaqja makadam është e lejuar, por nuk mund te tejkaloj 5% të gjatësisë së përgjithshme të 

pistës. 

9.5 Midis dy vozitjeve duhet të ekzistoj një pushim prej të paktën 20 minuta. 

 

NENI 10 

SHTEGU 

10.1 Garat duhet të organizohen në shtigje të cilat janë të aprovura nga FASK-ut. 

10.2 Për organizimin e çdo gare organizatori i garës duhet të sigurojë lejet/pëlqimet e 

institucioneve relevante. 

10.3 Skica e shtegut me pozicionet e shënuara të startit, porteve, konave të njëpasnjëshme dhe të 

cakut duhet të jetë pjesë përbërëse e rregullores së veçantë të garës. 

10.4 Gjerësia minimale e shtegut duhet të jetë 5 metra 

10.5 Gjatësia minimale e shtegut duhet të jetë 800 metra ndërsa maksimale 3500 m. 

 

10.6 Vijat 

10.6.1 Vija e startit dhe e cakut duhet të shënohet me ngjyra të dukshme me gjerësi prej 5 cm. 

10.6.2 Vija para-startuese duhet të jetë 1 metër e gjatë dhe 1 metër larg nga vija e startit. 

 

10.7 Konat 

10.7.1 Konat  duhet të jenë të gomës ose të plastikës në lartësi prej 30-50 cm. 

10.7.2 Konat në për të cilat kalon vetura gjatë vozitjes, nga ana e majtë duhet të jenë të ngjyrës së 

katërt ndërsa në anën e djathtë të kuqe. Në raste kur konat janë të së njëjtës ngjyrë atëherë duhet 

të shenjëzohet me ngjyrë apo shenjë kahja nëpër të cilën duhet të kaloj vetura.   

10.7.3 Numri minimal i konave të njëpasnjëshme në rresht duhet të jetë 4 ndërsa maksimale 121.  

10.7.4 Distanca minimale në mes të koneve të një serie/rreshti nuk mund të jetë më e vogël se 10 

metra dhe as më e madhe se 20 metra. 

10.7.5 Konat në një seri/rresht mund të jenë në distanca të ndryshme 

10.7.6 Koni konsiderohet i zhvendosur nëse është i rrëzuar apo nëse është shmangur nga baza e 

tij dhe shihet ngjyra e bazës në cilën është e vendosur koni (gjerësia e bazës së konit duhet të jetë 

30 cm ndërsa gjerësia e bazës së vizatuar 25 cm). 

10.7.7 Nëse koni pas rënies së tij për çfarëdo arsye kthehet në vendin e duhur, do të konsiderohet 

se koni është rrëzuar. 

 

10.8 Portet 

10.8.1 Gjerësia minimale e portave duhet të jetë 3 metra ndërsa maksimale 4 metra 

10.8.2 Nëse shtegu përbëhet vetëm prej portave atëherë duhet të plotësohet kushti minimal prej 

20 porteve deri në 50 porte në maksimum në 1000 metra të gjatësisë së shtegut. 

10.8.3 Distanca e porteve nuk mund të jetë më e vogël se 10 metra (e matur nga koni më i afërt) 

10.8.4 Të gjitha portet në një garë duhet të jenë të gjerësisë së njëjtë. 

10.9 Akset e drejta të shtegut nuk mund të jenë më të gjata se 100 metra. 

10.10 Lejohet vendosja e shikanave në shteg. 

10.11 Caku duhet të jetë së paku 15 metra pas ndryshimit te kahjes së fundit. 

10.12 Pas vijës së cakut duhet të ketë distancë të mjaftueshme për ngadalësimin e veturës. 

 

10.11 Vendndodhja e referëve 

10.11.1 Pozicionet e refereve në shteg caktohen sipas konfiguracionit të shtegut. Numrin dhe 

pozicionet e referëve i cakton drejtori i garës në bashkëpunim me organizatorin e garës. 

10.11.2 Secila pozitë e referëve duhet ti ketë kompletin e flamujve (minimum të verdhën, të 

kaltërtën dhe të kuqën). Është obligative që secili refer të ketë radio lidhje me drejtorin e garës 

dhe referët me pozita të njëpasnjëshme duhet të kenë pamje vizuale mes veti. 

 

10.12 Penalizimet në kohë 

10.12.1 koni i rrezuar apo i zhvendosur nga vendi - 2 sekonda 

10.12.2 çdo kon apo port i shmangur - 10 sekonda 

10.12.3 startimi para dhënies së sinjalit për start (start i parakohshëm) - 10 sekonda. 

NENI 11 

KUSHTET PËR VETURAT 

11.1 Sipas vëllimit të motorit, veturat do të klasifikohen në grupet dhe klasat e mëposhtme: 

Grupi  I 

Veturat civile* Meshkujt 

Klasa 1 Deri në 1200 ccm (veturat pa turbo) 

Klasa 2 Mbi 1200 deri në 1600 ccm (veturat pa turbo) 

Klasa 3 Mbi 1600 ccm (veturat pa turbo) 

Klasa 4 Deri 1600 ccm (Turbo) 

Klasa 5 Mbi 1600 ccm (Turbo) 

Grupi  II 

Veturat civile Femrat* 

Klasa 6 Deri në 1200 ccm (veturat pa turbo) 

Klasa 7 Mbi 1200 deri në 1600 ccm (veturat pa turbo) 

Klasa 8 Mbi 1600 ccm (veturat pa turbo) 

Klasa 9 Deri 1600 ccm (Turbo) 

Klasa 10 Mbi 1600 ccm (Turbo) 

Grupi  III 

Veturat Sportive 

Klasa 11 Deri në 1400 ccm 

Klasa 12 Mbi 1400 deri në 1600 ccm 

Klasa 13 Mbi 1600 ccm deri në 2000cm 

Klasa 14 Mbi 2000 ccm 

Klasa 15 Prototipet, E2, Single seaters 

Grupi  IV 

Veturat Elektrike 

Klasa 16 Veturat Elektrike 

 

* Garueset femra mund te paraqiten te garojnë edhe ne klasat e meshkujve. 

11.2 Vetem tek grupi i III (veturat sportive/garuese) tek motorët turbo, vëllimi shumëzohet me 

koeficient 1.7 për motorët me benzinë, ndërsa vëllimi i motorëve diesel shumëzohet me 

koeficient 1.5 dhe automjeti del në një klasë që i korrespondon vëllimit fiktive të marrë në këtë 

mënyrë. 

11.3 Ndërsa tek motorët wankel vëllimi llogaritet në përputhje me nenin 252.3.2 të Shtojcës “J” 

të FIA-së. 

11.4  Në të gjitha klasat lejohet pjesëmarrja e veturave me homologim të skaduar. 

11.5 Në auto sllallom mund të marrin pjesë të gjitha veturat që përmbushin kërkesat e 

rregulloreve teknike të FIA-së dhe të FASK-ut, si dhe të gjitha veturat serike që posedojnë 

librezën e qarkullimit të veturës. 

11.6 Ne te gjitha klasat e veturave civile nuk lejohet përdorimi i goma slick. 

11.7 Veturat ne te gjitha klasat civile duhet te jene me motor te prodhuesit ne te kundërtën 

klasifikohet te klasa e prototipeve.  

NENI 12 

Organizatori mund te aplikoje tarifë hyrje (Startarin) per pjesëmarrësit.  

 

NENI 13 

PARAQITJA NE GARE 

Fletëparaqitjen për garë dërgohet në adresën e organizatorit e cila është theksuar në Rregulloren 

e veçantë të garave. Organizatori është i obliguar që ta pranoj vetëm fletëparaqitjet e plotësuara 

të cilat arrijnë deri në afatin e theksuar.  

Nëse fletëparaqitja dërgohet me postë për datën e paraqitjes së fletëparaqitjes merret data e 

dorëzimit të fletëparaqitjes në postë. 

Origjinali i fletëparaqitjes, i dërguar me anë të e-mailit, me vulën e klubit amë së bashku me 

provën e pagesës së regjistrimit duhet të jenë dorëzuar organizatorit më së largu në verifikim. 

 

Të drejtë pjesëmarrjeje në garat e kampionatit të Kosovës në disiplinën auto sllallom kanë të 

gjithë personat të cilët posedojnë patentë shofer të kategorisë B dhe licencë garuese të Klubit apo 

te FASK-ut. 

Organizatori mund të organizojë ekzaminim mjekësor shtesë të vozitësve në kohën në mes të 

kontrollimit teknik dhe verifikimit. 

 

NENI 14 

VERIFIKIMI 

Verifikimi bëhet sipas programit të cilin e përcakton organizatori i garës me Rregullore të 

veçante të garës. Mos përmbajtja e orarit të përcaktuar, si dhe vonesa deri në 30 minuta dënohet 

me 30 euro. Garuesit të cilët nuk paraqitën në këtë afat kohor dhe/ose nuk e paguajnë dënimin 

për vonesë nuk do të pranohen në garë. 

Dokumentet e nevojshme për verifikim janë: 

- Fletëparaqitja origjinale e nënshkruar nga garuesi dhe e vërtetuar me vulën e Klubit 

- Dëshmia e pagesës së tarifës për pjesëmarrje në garë 

- Licenca e garuesit 

 

Çdo garues me nënshkrimin e fletëparaqitjes merr përgjegjësi për saktësinë e të dhënave në 

fletëparaqitje. Nëse konstatohet se vetura nuk i përket grupit dhe/ose klasës për të cilat është 

paraqitur, drejtori i garës veturën në fjalë mund të përjashtoj nga gara ose t’ia miratoj ndërrimin e 

klasës e cila shoqërohet me sanksione të përshtatshme. 

NENI 15 

KONTROLLIMI TEKNIK 

Kontrollimi teknik bëhet sipas programit të cilin e përcakton organizatori i garës me Rregullore 

të veçante të garës. Kontrollimi teknik mund të organizohet një ditë para garës apo në ditën e 

garës. 

Veturat në kontrollimin teknik vijnë me numrat startues të vendosura në veturë. 

Gjatë kontrollimit teknik, në mënyrë vizuale kontrollohet rregullsia e automjetit, pajisjet e 

sigurisë, lloji dhe tipi i automjetit, klasa etj.  

Kontrollimi teknik duhet të përfundojë të paktën 60 minuta para fillimit të treningut. 

Kontrollime shtesë teknike për vetura mund të kryhen në çdo kohë gjatë garës. 

Në rast se vetura nuk është e regjistruar duhet të ketë librezën teknike të FASK-ut. 

Pas përfundimit të kontrollimit teknik veturat shkojnë në parkingun qe e siguron organizatori të 

cilën nuk mund ta braktisin deri në fillimin e treningut. 

Komisioni  teknik është i detyruar të kryejë kontrollim teknik të jashtëzakonshëm çdo automjeti 

që ka kryer riparime jashtë parkingut të servisit me kusht që kërkesa e parashtruar nga garuesi 

është aprovuar paraprakisht nga drejtori i garës apo komisioni teknik. Në këtë rast te kontrollimit 

te jashtëzakonshëm teknik paguhet shuma prej 50 Euro nga ana e garuesit. 

 

NENI 16 

KUSHTET PER VOZITESIT 

 

16.1 Përdorimi i helmetës është i detyrueshëm.  

16.2 Dritarja në anën e vozitësit duhet të jetë i mbyllur  

16.3 Përdorimi i rripave të sigurisë është i detyrueshëm. 

16.4 Është e obligueshme veshja e rrobave me mëngët e gjata. 

16.5 Rekomandohen veshja e kombinezoneve për gara (nuk është e obligueshme të jenë të 

homologuara) 

16.6 Rekomandohet përdorimi i dorëzave për auto sport. 

16.7 Të gjithë vozitësit marrin pjesë në gara me vetë përgjegjësi, morale, materiale dhe penale, 

që edhe vërtetohet me nënshkrimin e fletëparaqitjes për garë. 

Organizatori nuk mbanë asnjë përgjegjësi ndaj vozitësve për lëndimet eventuale të shkaktuara 

për veten e tyre, palëve të treta, veturave apo objekteve. 

16.8 Rreptësishtë ndalohet përdorimi i alkoolit dhe i substancave narkotike gjatë garës. 

Organizatori ka të drejtë për të kontrolluar çdo garues. Për shkelje të kësaj dispozite pason 

diskualifikimi automatik dhe marrja e licencës. 

NENI 17 

TRENINGU 

Organizatori është i obliguar që ta mbajë treningun para garës. 

Renditja e startit në trening do të përcaktohet në bazë të listës startuese e cila do të hartohet para 

fillimit të garës. Si  bazë për përpilim e listës do të shërben lista e aplikimeve për garë. 

Lista startuese e treningut duhet të publikohet jo më vonë se 30 minuta para fillimit të treningut. 

 

NENI 18 

 GARA  

Orarin e garës sipas klasave, e propozon organizatori, kurse e miraton Komisioni sportivë. 

Starti i automjeteve është me motor të ndezur nga vendi. Garuesit startojnë sipas kohëve më të 

mira të arritura në trening, e në intervale prej 60 sekondash. Drejtori duhet ta ketë pëlqimin e 

Komisionit sportivë për startim në intervalin më të shkurtër se 60 sekonda.  

 

Kur janë vendosur flamujt e kuq, garuesit janë të obliguar që menjëherë dhe në mënyrë të sigurt 

ta ndalin automjetin garues, të qëndrojnë në automjete të lidhur dhe me helmetë dhe ti ndjekim 

udhëzimet e marshallëve. Nëse këtë procedurë nuk e respekton, garuesit do të përjashtohen nga 

gara. 

 

Starti i serishëm, do të lejohet vetëm garuesit i cili është ndalur me flamurë të kuq nga zyrtaret e 

garës. Lejen për start të serishëm e jep drejtori i garës dhe garuesi sërish do të startoj në fund të 

klasës së vetë. Nëse garuesi mundësinë e përsëritjes së vozitjes e refuzon dhe nuk është kthyer në 

pozicionin startues kur iu është ofruar kthimi në kuadër të klasës së vet ose jashtë saj, nuk i 

lejohem më startimi. Në startin e përsëritur garuesit nuk i lejohet që ta ndërroj gomat në automjet 

në krahasim me atë me të cilën ka startuar. 

 

 

Neni 19 

MATJA E KOHËS 

Matja e kohës bëhet me anë të pajisjeve elektronike, përmes foto-receptorëve, të cilat në mënyrë 

automatike e regjistrojnë kohën në instrumente të saktësinë prej 1/10000 pjesë të sekondës, në 

shiritin përkatës termo sensitiv. Foto-receptorët në start dhe në cakë vendosen, mbi vijën e startit, 

përkatësisht të cakut. Në start automjetet vendosën 1 m para vijës startuese. 

            

Vozitësi mund ta startoje vetëm atëherë kur e merr shenjën për start nga zyrtari sportivë. Me 

marrjen e shenjës për start, garuesi starton pa kurrfarë vonese dhe është i obliguar që me 

automjet më së voni 10 sekonda nga shenja e dhënë për start të kaloj vijën startuese. Nëse starti 

është me semaforin startues, zyrtari sportivë ia komunikon garuesit mënyrën e startin të cilën 

duhet ta respektoj garuesi. 

NENI 20 

CAKU I TRENINGUT / GARËS 

Caku i garës është fluturues. Në cakë gjendët zyrtari sportivë, i cili me flamurë bardhë e zi 

(fusha-shahu) do ta finishon secilin garues. Pas vijës së cakut organizatori është i obliguar që ta 

siguroj gjatësinë e mjaftueshme për ndalim të sigurt te automjeteve. 

 

NENI 21 

PARKINGU I MBYLLUR – PARC FERME 

 

Pas garës së përfunduar, vozitësit janë të obliguar që automjetet e tyre garuese menjëherë pas 

kalimit përmes cakut, pa ndalje, ti qojnë në parkingun e mbyllur ku i lënë deri në mbarimin e 

afatit për parashtrimin e kundërshtimeve. 

NENI 22 

NUMRAT STARTUES DHE REKLAMAT 

 

Secili pjesëmarrës në garë duhet ta ketë numrin startues. 

 

Garuesit në automjete duhet ti bartin edhe reklamat të cilat i siguron organizatori dhe të cilat i ka 

paraparë me Rregullore të veçantë të garave. 

 

NENI 25 

Kundërshtimet parashtrohen menjëherë e më së voni 30 minuta pas shpalljes së listës startuese 

dhe rezultateve të përkohshme të treningut ose të garës. Kundërshtimet i drejtohen Drejtorit të 

garës ose personit të autorizuar nga Drejtori. Organizatori i garës është i obliguar që në 

Rregulloren e veçantë të garës të shënoj personin dhe vendin ku do të pranohen kundërshtimet. 

Ankesat te cilat kërkojnë verifikimin e karakteristikave teknike të automjeteve, kërkohet te 

paguhet depozita prej 50 euro e cila do të kthehet në rast të ankesës së arsyeshme. 

Ankesa në lidhje me verifikimin teknik dhe përputhshmërinë teknike te automjetit, duhet të 

dorëzohet Drejtorit se bashku me depozitën qe do të përcaktohet nga ana e Komisionarit teknike 

me cmimoren e përcaktuar për llojin përkatës te ankesës. 

 

NENI 26 

NDARJA E SHPËRBLIMEVE 

Në secilën garë për Kampionatin e Kosovës, organizatori është i obliguar që garuesve me 

licencën e FASK-ut tu ndaj kupa për zënien e vendit të parë, dytë dhe të tretë në plasmanin e 

përgjithshëm, të gjitha klasave, klubeve dhe ekipeve të sponsorëve. 

 

NENI 27 

DISPOZITAT PËRFUNDIMTARE 

 

E drejta e interpretimit/shpjegimit të kësaj Rregulloreje në garë është në kompetencën e 

Komisionit sportivë të garës, kurse jashtë garës është në kompetencë të organeve përkatëse të 

FASK-ut. Kjo Shtesë e rregullores është aprovuar në mbledhjen e Bordit të FASK-ut dhe vlen 

nga data nxjerrjes së të njëjtës deri në nxjerrjen e rregullores së re. 

FEDERATA E AUTO SPORTEVE TE KOSOVE  

SHTOJCA 1 - SINJALIZIMI 

Në garat për Kampionatin e Kosovës shfrytëzojnë këto shenja sinjalizuese: 

 

 
* Flamuri valëvitet: rrezik i menjëhershëm, bëhuni të gatshëm që ta ndryshoni  trajektoren ideale 

* Dy flamuj se bashku: rrezik serioz 

 

 

 

 

Start – Flamuri i Republikës se Kosovës (përdoret në start) 
 

 

Flamuri i kuqe - ndalje e menjëhershme 

 

 

Flamuri i verdhe * - paralajmëron rrezikun në pistë, ndalohet tejkalimi 

 

 

Flamuri i verdhë me vija vertikale të kuqe – pista e rrëshqitshme 

 
 

Flamuri i kaltër – një makinë më e shpejtë është duke u përpjekur për t’ju 

tejkaluar, prandaj duhet te lejoni t’ju tejkaloj 

 

Flamuri i bardhe - automjeti i ngadalshëm në pistë. Ky automjet mund te jetë 

i shërbimeve të organizatorit apo veture garuese me prishje teknike qe leviz 

ngale  
 

Flamuri i zezë – Diskualifikim, ky flamur informon garuesin se duhet të 

shkoj në boks sepse është i diskualifikuar. Tregohet së bashku me numrin 

startues të garuesit  
 
 

Flamuri i gjelbër - Pista e kalueshme 

 

Flamuri i zezë me rreth të portokallte - Automjeti ka prishje teknike dhe 

detyrimisht duhet të shkojë në boks  

 

Sjellje jo sportive – Tregohet së bashku me numrin startues të garuesit 

 

Flamuri i zezë dhe i bardhë me katrore - përfundimi i garës (finishi) 

SHTOJCA 2 – SHEMBULL I SKICES SE SHTEGUT 

SHTOJCA 3– PROGRAMI I GARES 

 

Programi i garës duhet të përmbajë këto informata: 

- Fillimi i pranimit të paraqitjeve për garë (data dhe koha) 

- Përfundimi i pranimit të paraqitjeve për garë (data dhe koha) 

- Verifikimi (data, koha si dhe orari për klasat) 

- Kontrollimi teknik i automjeteve (data, koha dhe orari për klasat) 

- Mbledhja e parë e Komisionit Sportivë (data dhe koha) 

- Takimi i parë me vozitësit -briefingu (data dhe koha) 

-  Koha e fillimit te traningut 

- Koha e fillimit të garës  

- Vendi dhe koha e shpalljes së rezultateve 

- Ceremonia e shpalljes së fituesve (vendi dhe koha) 

- Konferenca për shtyp (koha dhe vendi) 

 

Organizatori 

Emri i organizatorit dhe emri FASK, datën dhe vendin e organizimit të garës. 

Titulli i kampionatit për të cilën poentohet gara. Adresa e organizatorit, numrin i telefonit, e-

mail-adresa, web faqja e organizatorit. 

Komiteti Organizative 

Zyrtarët Sportivë 

 Komisioni Sportivë 

 Kryetari 

 Anetari 1. 

 Anetari 2. 

Vëzhguesit 

 Delagati i FASK-ut 

 

Udhëheqësit e garës 

 Drejtori i garës 

 Zv. Drejtori i garës 

Komisioni teknik 

Ekipi i matjes së kohës 

Tabela e shpalljeve 

Përshkrim të shkurtër të garës e cila përmban: 

Gjatësinë e garës 

Gjatësinë e shtegut 

Numrin e xhirove 

Skicën e shtegut 

Grupet dhe klasat (sipas rregullores së FASK-ut) 

Sistemi i startimit 

Mënyra e matjes së kohës 

 


